
   Пĕрремĕш хут хĕр ăсатса килсен

   Сăвар Эртиван | Шăранчăк

   Хĕврен тухать

тухьяллă ир.

Вăраннисем майлаççĕ

вырăн.

Васканă май мана сукмак

йĕрсе йĕпетрĕ те

чуптурĕ.

Киле кĕретĕп

йăпшăнса,

вырăн çине

вăшт! çеç тăватăп.

Таçтан муртан сисет аннем.

Мăрлать каçхи апат çименшĕн.



Аннем, аса ил-ха пĕрремĕш юратăвна, ыйăх çĕтернĕ каçсене. Епле телейлĕ те асаплă вăхăт вăл! Аса ил те ан ятлаç. Ăнланăн-ши эсĕ, юрататăп ăна, юрататăп!



Те ывăлĕ

çыврать тесе

кĕçех

çӳçрен вăл ачашларĕ.

Аса илӳ-ши,

савнăç-ши? –

Ман пит çине

куççуль тумларĕ.

